
Hl OR DAL DICZIUNARI RUMANTSCH GRISCHUN

Las violas da Faller

Val da Faller cun las tegias dal Plang ed il Piz Platta

En la Val da Faller datti en in lieu
in pitschen guaud. Quel nomn’ins
anc oz il «Got da las Violas». En
quel guaud devi glieud selvadia,
ch’ins numava violas, che viveva
cun engular e magliar animals e
umans che vegnivan en lur griflas.
Quellas persunas che las violas pu-
devan tschiffar vegnivan serradas
enten cuvels, e cur ch’i cunvegniva
vegnivan ellas baud u tard mazza-
das e magliadas. Nagin sa fidava
da s'avischinar a quel guaud senza
esser arma.

Ina giada eran duas femnas violas
vegnidas da tschiffar dus mats ed
avevan serra en quels en ina tauna;
essend ch’els eran anc pitschnets,
vulevan ellas paschantar quels en-
dretg, per ch’els vegnian gronds e
gross. In dals mats, il vegl, cridava
quasi adina, ed enstagl da vegnir
grass, vegnivan ils povers mats adi-
na pli maghers. In di han els udi
che la veglia da las duas violas
scheva a tschella: «Quest dus na

vegnan betg grass, nus faschain
meglier da mazzar els.» Entant che
la viola giuvna era ida danovamain
a chatscha per tschiffar insatge, ha
la veglia ditg als mats: «Vegni cun
mai, nus giain or a sulegl! Jau sto
guardar che vus nun hajas betg
plugls.» Ma la veglia aveva prendi
cun ella ina manera, e cur chlels
eran a sulegl, ¢ ella sa tschentada,
ha pusa la manera sper ella ed ha
ditg ad in dals mats da laschar
guardar, sch’el nun haja plugls sin
il chau. Entant ha tschel mat,
sveglia e spert, tschiffa la manera
senza che la veglia dubitass dal
mal, e tratg giu per il chau da quel-
la, chella ¢ restada morta sil flatg.
Alur ha el ditg al pitschen: «Ussa

fugin nus, tant sco nus pudain!»

Ils dus mats en alura fugids en tut-
ta furia or e si da la prada da
Sblocs, ed han vesi la in pur che fa-
scheva cun il fain, cun quai ch’igl
era il mais da fanadur. Ils povers
mats han supplitgd 'um, chel la-

schia els per amur da Dieu sa zup-
par en il fain, ch’els sajan stads
tschappads da las violas e vegnids
da fugir en quest mument. Ch'el
stoppia zuppar els
uschiglio vegni franc insatgi a
tschiffar els puspe, e lura vegnan
els mazzads. Il pur aveva fatg ense-
men ina gronda part dal fain ed ha
zuppa ils dus mats sut in mantun e

immediat,

lavura alura vinavant sco sche na-
gut fiss std. Tuttenina vesa el ina
dunna currend or dal guaud da
Faller, e vegnend si tar el dumonda
ella, sch’el nun haja vis dus mats.
«Nav, responda il pur, «jau hai vis
nagin.» La viola, che viveva cun la
veglia mazzada, era turnada da la
chatscha, e vesend la veglia morta,
aveva ella bain pensa ch’ils mats
hajan mazza quella, e tut despera-
da ha ella dumanda al pur, schella
na dastgia betg tschertgar qua en il
fain.

«Ti pos tschertgar dapertut, auter
che en quel mantun, la haj jau
mess tut mes proviant € mia rau-
ba», responda il pur, »Sche ti toc-
cas perd en quel mantun, lasch jau
liber mes chaun, ch’¢ qua renta,
fatsch tschappar tai e quel vegn a
stgarpar tai en tocs.» La viola tut
desperada cumenza a bittar enturn
il fain, e chattond nagut, ha ella
vull cumenzar a disfar il mantun
ch’il pur aveva scumanda. Ma il
pur ha lascha liber ses chaun, che
sgiazzava gia per tschiffar la viola,
ed ha cumanda al chaun: «Tschap-
pa e stgarpa en tocs!» La viola ¢ fu-
gida, ed il chaun suenter, ed els ¢n
mai pli turnads, ni il chaun, ni la
viola. Ils povers mats han alura
quinta al pur co igl era i a maun
cun els. Se.

